
EDITORYAL
KARAPATAN NG LESBYANA, IGALANG!

Mas madali sa tao ang magpakita ng galit kaysa takot, kaya kapag galit ang isang tao, malamang daw ay
meron siyang kinatatakutan. Ang karahasan laban sa mga minorya gaya ng mga Iesbyana, bisexual, at
trans (LBT} ay nagmumula sa matinding poot laban sa mga taong hinusgahang “kakaiba” o sumusuway sa
mga inaasahan ng lipunan. Takot din kaya ang pinag-uugatan ng galit na ito? Anokaya angkinatatakutan
ng mga taong nananakit, nambabastos o nagpapahiya sa ating mga LBT?

Ang salitang karahasan, bagaman karaniwang iniuugnay sa pisikal na pananakit, ay maaaring tumukoy sa
anumang gawain o bagay na ginagamit para hadlangan angisa o higit pang tac na gumamit ng malayang
pagpapasya o gawin ang nais sa sariling buhay. Bukod sa pisikal, pwede ring maging emosyonal,
sikolohikal, sekswal, o pang-ekonomya ang pang-aabuso. Ang salitang homophobia naman ay “di-
makatwirang negatibong pagtingin at pakikitunge ng lipunan sa mga homosekswal o mga taong umiibig
sa kapareho nila ng seks."

Sa mga komunidad na kinikilusan ng GALANG, napakaraming kaso ng karahasan laban sa mga
maralitang LBT na klarong nag-uugat sa homophobia o lesbophobia (“takot sa lesbyana”). Madalas
itong ginagawa sa paniniwalang dapat baguhin ang mga LBT. Nariyan ang panggugulpi o pagpapalayas
sa mga LBT ng sarili nilang mga magulang o pagtalikod ng sariling mga anak sa magulang nilang LBT.
Meron ding sekswal na pang-aabuso sa mga babaeng umiibig sa kapwa babae para sila ay "ituwid"— wari
mo ba na ang sekswalidad ng isang tao ay parang buhok lang na pwedeng ipa-rebondl Napakarami ring
LBT na may sapat na kakayanan pero binabastos sa job inferview o, kung di man bastusin, ay “tatawagan
na lang” pero kahit kailan ay di na nakakarinig ng ring ng telepono!

Kung ang karahasan ay nagmumula sa galit, at ang galit ay nagmumula sa takot, ano ang kinatatakutan
ng ilang tao at institusyon sa ating mga babaengumiibig sa ka babae? Anoangepekto sa ibang tao—
kamag-anak man natin o di kaanu-ano—ng pag-iibigan ng dalawang babae na nagpasyang magsama
bilang magkatuwang sa buhay? May kabawasan ba sa buha&r ng iba kung ang isang lesbyana ay
magpakalbo o0 magsuot ng polo kung ite ang gusto niyang gawin’

Matural na siguro sa tao ang matakot sa mga bagay na hindi niya naiintindihan. Marami sa atin ang
lumaki sa paniniwalang ang babae ay dapat magsuot ngbestida at ang lalaki lang ang pwedeng umakyat
sa puno. Kinagishan din siguro ng karamihan sa atin ang konsepto ng pamilya bilang isang babae, isang
lalaki, at isa o higit pang anak. Dahil sa mga paniniwalang ito, marami ang nahihirapang tumanggap na
pwede ring bumuo ng sariling pamilya ang dalawang babaeng nag-iibigan, laluna kung wala naman silang
Ibang taong ginigipit o nilalamangan.

Lahat tayo ay produkto ng sarilingpmga karanasan kung kaya maging ang mga taong kumukondena sa
atin ay dapat subukang unawain. Pero hindiibig sabihin nito na tatahimik na langtayo kahit nakakaranas
na ng anumang uri ng karahasan. Ang lahat ng bagay ay nagsisimula sa paigapahalaga-sa-sarili. Hindi
tayo pwedeng magmahal ng ibang tao—karelasyon, magulang, kapatid, kaibigan, atbp.—kung hindi
muna natin mamahalin ang ating sarili. Kungtayo ay may pagmamahal at pagrespeto sa sarili, simulan
natin ito sa pakikipaglaban para sa ating mga karapatan ntac! Laging tandaan, "KARAPATAN NG

: Ano ang GALANG?

Ang GALANG ay isang organisasyong di-panggobyerno na nagsusumikap na makamit
ang isang lipunang makatarungan at progresibo, may pantay na pagtingin sa lahat ng tao,
anuman ang kanilang uri o katayuan sa buhay, kasarian, pagkakakilanlang pangkasarian,
pagpapahayag pangkasarian o oryentasyong sekswal.

Kasulukuyang gumagamit ang GALANG ng mga istratehiyang nagpapalawig sa kakayahan
ng mga mamamayan para tulungan nila ang kanilang sarili. Kabilang sa mga ito ang pag-
corganisa at pagpapaigting ng mga samahan ng mga LBT sa komunidad, adbokasiya, at
pagsasaliksik tungkol sa mga usapin ng hanay ng mga LBT. Nagsasagawa ang GALANG
ng mga talakayan, pagpapalabas ng pelikula, pagsasanay, at paglalathala ng mga popular
na babasahin gaya ng Tatsulok Komiks.



ANG PAKIKIPAGSAPALARAN NI
teinunis at niarag i ranc caria PAANIBOY D*TOMBO

ANG NAKARAAN: HABANG NAMAMASYAL SA PARKE, NAGTAPATAN NA SINA PAMBOY AT
MELODY: MAY GUSTO SILA SA ISA'T IsA. DAHIL DOON, PARANG LUMALAKAD SA ULAP
SI PAMBOY NANG UMUWI. SA BAHAY, ANG LABIS NIYANG TUWA AY NAPALITAN NG
PAG-AALALA NANG MALAMANG MAY AWAY SINA BRAD AT MILES.. AT DAHIL SIYA ANG
KINIKILALANG LIDER, SIYA ANG NAMUNO SA BARKADA PARA AYUSIN ANG PROBLEMA.
PERO KUMNE PROBLEMA AT PROBLEMA ANG PAG-UUSAPAN., HETO MNA NGA PO ANG NUNO
NG MGA PROBLEMA.

KUNE GANOON, DAPAT AY NOON PA
MNIMNYO ALAM NA MAY KASO ANG
LUPANG ITOI SAKOP N& MATANDANG
HACIENDA AZUNCION ANGE BUONG STA.
ELENAl THEREFORE, NAKATIRA KAYO
SA LUPANG HINDI S5A INYO!

ME TITULO PO KAMI.

PAG-AARI NAMIN ANG

LUPANG TINATAYUAN NG —-L,‘:LL
BAHAY NAMIN.

ALAPIT NA PONG BUMARA i
ANG DESISYON NG KORTE,
=4 NA NAGSASARING HINDI SA
INYO ANG LUPA, KUNDI SA
AZUNCION DEVELOPMENT
N\ CORPORATION.. !

"EH WALA PA PALANG
DESISYON ANG
KORTE, BAKIT KAYO

B PARA PO MATWASAN NATIN ANG MAS \
MALAKING GULO - KUNG MAGKAKAAYOS Y=\
TAYO NGAYON PA MAN.

|| GINIBA ANG MALIIT NA TALIPAPA

HINDI NA NAWALA ANG LIGALIG SA BUONG .

STA. ELENA, TILA WALA NANG KARAPATAN ANG TINATAKOT NILA TAYO!

MGA TAO.. AM-:‘J ANG PUNO'T DULO NG LAHAT? BINUBWISIT . . . HANGGANG
L } MAESILA‘IAS TAYONG HAT!

IWASAN MO NANG UMUWI
NANG GABL, GLEMDA!

HAN&EANE SEVEN PO
TALAGA ANG KLASE KO PAG }—\
MARTES AT HUWEBES.

=== fBASTA INGAT LANG! DELIKADO
:7 / / Ej ANG PANAHON NGAYON!

HIHDI AKO AALIS! DITO W
NA AKO IPINANGANAK, Ji
LUMAKI, AT TUMAHDA .

/AKO RIN..1_DITO
NA AKO MAMAMATAY!

MAESIUWI NA KAYO BAGO KAYO 4%
MABAEAHS‘&"A*! UWI NA! GABI NA!

*BAGANS?A (?AERAN{N} mndnlus na |kmuknsu sa mga taong basta na Inng dadampu-
tin ng mga pulis sa kalsada, at ikukulong, kahit walang krimeng ginagawa.

KUNG ANO ANG NANGYART SA KANILA, = —
ALAMIN NATIN KINA JACK AT JILL...

INARESTO NG MGA
PULLS YATA!

PERQO SABI N6 KAPITBAHAY NAMIN
NA NAKAKITA, MGA PULIS SILA!

WALANE SINAYANEG NA SANDALI SINA PAMBOY AT NANAY IDA.
KASAMA SINA JACK AT JILL, AGAD SILANG LUMARGA.

HE! DUMITO KANG BATA KAI

HABANG DAAN, HINDI MAIPINTA ANG MUKHA NI PAMBOY. [ =
ALALANG-ALALA RIN ANG LAHAT,




SA ISANG PRESINTO SA SYUDAD, DINATNAN
NILA SI MELODY AT DALAWA PANG BABAE.
NAROON NA RIN ANG ILANG KAMAG-ANAK
NILA, KABILANG ANG MGA MAGULANG NI
MELODY.

HE-HE-HE.. SYOTA NA YATA L 00 NGAl SAYANG.

NG TOMBOY YANG ' /N £\ MAGANDA PA NAMAN!
ESTUDYANTENG NARS NA

KINUKURSUNADA MO, P'RE!

DINIG NG DALAWA ANG SINABI NG MGA PULIS SABI KO SA KANILA, PAGLABAG SA
MGA KARAPATANG PANTAO ANG

ILANG SANDALI PA, LUMINAW NA ANG ISTORYA. .. GINAGAWA NILA.

MAY REPORT DAW NA . - aiﬂ
MAY MGA BABAENG NAGBEBENTA NG "ALIW" SA STA. Ve R il
ELENA. KAYA DINAMPOT N6 MGA PULLIS ANG ILANG '
KAHINA-HIMNALA.

T PARANG NATAUHAN
SILA NANG SABIHIN
KO YUNG KARAPATANG
PANTAO.

IGLANG MAY NAALALA SI NANAY IDA.

TEKA! SINA BERTA
AT JINKY NGA PALA R
\NASAAN sILA? 7§

IMATOR. MAY OPERASYON PALA

KAYO SA BARANGAY KO, HINDI

: MAN LANG KAYO NAGPASABL SA
AKIN. MALAKING 6ULO ITO PAG
PUMUTOK SA MEDIA!

PASENSYA NA , CHAIRMAN, SUMUSUNOD

LANG AKO SA UTOS... HINDI NAMAN SILA

NAKAKULONG. INIMBITAHAN LANG NAMI

: SUSPETSA NAMIN, POKPOK ITONG JINKY, \: { ¥ . " MAY ERIDENSYA BA .;A',.rg: MATJOR. 2
AT ANG BUGAW NIYA AY YUNG SI BAKLA. % N KILALA KO KASI SILA EH!

WAG KANG MAG-ALALA, CHAIRMAN.
MAKAKAUWI NA YUNG TATLO. YUNG
DALAWA LANG ANG OVERNIGHT DITO. =

IHALA‘!"A N&A SI MELODY AT AHG DALAWA PA. PERO HIHDI SINA L: . 0"
NK‘)" AT BERTA. SYEMPRE, NAGPAIWAN SINA FAMBD"J" JACK, AT JILL. : .

HAHAMAP KAMI NG
ABOGADO!

SALAMAT .| PERO BUTI PA Y
UMUWTI NA KAYO AT MAE- \

TAMAl LIGTAS NAMAN SILA DITO! .

HINDI MUNA UMUWI ANG BARKADA. HININTAY | UMUWTI NA RIN ANG LIMA KAHIT ALALANG-ALALA
NILA SINA BRAD AT MILES NA MAY DALANG KUMOT SA KALAGAYAN NINA BERTA AT JINKY.
AT PAGKAIN PARA SA DALAWANG DET ENIDD




S?EMFP.E HINDI NAMAN FWEDEHE
MAEE':"’DTA KAYO, AHG'-"

EH FAAN{J KUNG TIBD
NAMAN ITQO?

EH ANO NEA".-"GH e
KUNEG TIBO AKO? g

{f TIBO AT.BADING . . . ANO KAYAY
ANG MAGLGING ANMAK NILA?

X\, 7 HA-HA-HA-HAI HAYUP KA
= | TALAGA, KUPAL KAl

NAPATANGA ANG LHHAT
ANG HINAHAMAK NILANG]
"- EAKLA LUMABAN!

ROYALAM MO BA KUNG

3 KANINO KAMI GALIT f- ;

S?EMFP.E HINDI NAMAN FWEDEHE

SA KALAPIT-SELDA, SI JINKY AY PINAGTUTULUNGAN NA RIN.

7B, JKUNG ANG MAGNANAKAW, GALI

NI [ SA KAPWA MAGNANAKAW, ANG
“WMa TIBO, GALIT SA KAPWA TIBOI
LUMUHOD KA SA AKIN! DITO,

B AKO ANG REYNA NG MGA TIBO!

LUHOD SA EI!)

An ARAY KOI ARAY KO

ILANG SAGLIT PANG TUMAGAL ANG PAGPAPAHIRAP KINA BERTA AT
JINKY BAGO DUMATING ANG I1SANG PULLS.

DITO NA KAYO MAG-
7 PALIPAS NG MAGDAMAG
f/ﬁ SA KWARTO, OKEY?

TAMA NA YANI

/H‘

ME&A HAYUP KAYO! HAYUP!

YUN LANG? YUN LANG ANG
SASABIHIN SA ATIN? NA
DIIO TAYO MAGPALIPAS N&
MAGDAMAG?

MAAGA PA, KINABUKASAN, MAY NAPANSIN NANG KAKAIBA SINA |
BERTA AT JINKY. DINIG NILA ANG USAPAN NG MGA PULIS.

'P'RE, KELANGANG MAKONTROLY * N\ x NN |
NATIN ITO! ; N ; . 00 NGA, ANG LALAKAS
NG LOOB!

YUN PALA, NASA LABAS NA ANG GRUPO - AT MAY
KASAMA PANG IBA!

O AYAN! PWEDE NA . .‘ l ' ﬁ;
NINYO SILANG IUWT! ] L

DAHIL SA MATATAG NA ASTA N6 GRUPO (KAHIT WALANG KASAMANG ABOGADO), NAGHINAY-HINAY
ANG MGA PULIS.. ARAL: PAG NANINDIGAN SA TAMA, MAY MABUTING NAPAPALA.

YUNG NANGYA

RI SA INYO, CHARGE IT
TO EXPERIENCE NA LANG, HA..? ALAM

ANYO BA ANG IBIG SABIHIN NOON? _g7////|I[I1

- T e e i

PINANSIN NI BERTA ANG MGA KASAMANG BADING AT TOMBOY, NA HINDI
NAMAN NILA KABARKADA, PERO NGAYON AY KAISA

NILA.
r

LUMALAKTI YATA ANG ATING
PEDERASYON!

SINO PA BA ANG MAGTUTULUNGAN,
KUNDI TAYO-TAYO!




MAKALIPAS ANG ILANG ARAW, PINAG-UUSAPAN IYON RIN ANG NAGING PAKSA NG BARKADA
PA RIN NINA PAMBOY AT MELODY ANG MGA NANG SILA AY MAGKITA-KITA.
PANGYAYARI

ALAM MO, NAIKWENTO KO SA ILANG '. - .

ALAM K, NAAGRABYADO
AKO . . . DAHIL BA BADING

4 KASAMA KO SA SCHOOL ORGANIZATION AKO, GAGANUNIN NA LANG

ANE NANGYAYARLI DITO SA STA. ELENA.
HINDI RAW NATIN DAPAT PINAPALAGPAS
ANE MGA GANUN.. NILALABAG NA RAW
ANEG MGA KARAPATANG PANTAO NATIN.

AKO RIN, ANG SAMA-S5AMA
NG LOOB KO. HINDI KO
LANG ALAM KUNG ANO
ANG DAPAT GAWIN.

TAGA-RITO, NAGIGING BIKTIMA NA
N& TINATAWAG NA PAGLABAG SA MGA
KARAPATAN NILA.

e

ANO NGA BA'NG IBIG SABIHIN N6 MGA
KARAPATANG PANTAONG IYAN?
i

J PAMBIHIRA KA NAMAN, BRAD!
| PINAG-USAPAN NA NATIN IYAN
MNOON, DI BA?

PAYAG AKO.. NGA g %
PALA, BAKA GUSTO
NYONG DUMALO SA
ISANG PORUM 5A

\ SCHOOL NAMIN!

SORI.. NAKALIMUTAN
KO NA EHI

A

*Balikan ang Isyu Blg. 1 kaugnay ng mga karapatang pantao.

NUNG SUMAMA KAMI SA PRESINTO, ‘-.II

\. SABI NAMIN SASALL KAMI sA INYO.
I'I 1 -

) A\lﬂf :

ITINULOY NILA ANG BALAK NA PAGDALO SA PORU .L.ﬁ..'ﬂ.ﬂ.'l' NG TAO, PANTAY SA MGA KARAPATAN
AL

52 pagtataguyod ng: QIQQ Philippines

AT HE-ADH, TATALAKAYIN KO NA 441
ANG TINATAWAG NA HOMOPHOBIA 4~

— ———
MARAMING NATUTUNAN ANG GRUPO. MARAMING
TANONG ANG NASAGOT.. PAGKATAPOS NG PORUM,
NAMASYAL MUNA SILA SA SENTRO NG SYUDAD

There's still time!l Hurry! PRE-JUNE
SALE WEDDING GOWNS

*Basahin ang Pahina 23 kaugnay ng homophobia.

PAG NAHULAAN MO\ 4B AR - : HOY! ATE PAMBOY!
MAY KISS KAl  a AR

BAYAAN MO LANG,
GLENDA. HINDI NAMAN )
SILA MALILIGAW. _

N&e MGA IMAHE SA TINDAHAN NG DAMIT-PANGKASAL AY NAGDULOT N& ILANG
ANONG SA ISIPAN NINA MELODY AT PAMBOY.

SYEMPRE, KAYA NAGPAPAKAS

PAANO KUNG HINDI PWEDENG IKASAL,
DAHIL PAREHONG BABAE? DITO SA
ATIN, HINDI YUN PINAPAYAGAN

PERO SA IBANG \
BANSA RAW, PWEDE!

ANE NAGPAPAKASAL, NAGIGING MAGULANG,

PAANONG MAGKAKAANAK KUNE
PAREHO NAMANG BABAE . . .




BASTA ANG PAKIRAMDAM KO, PWEDE
--. AT DAPAT PAYAGAN -- NA BUMUO

-
NG PAMILYA ANG MGA TOMBOY, O HANGGANG PAG-UWI, IYON PA RIN ANG PINAG-UUSAPAN NILA. |
ANG MGA BADING . . . DAHIL KARA- = i
PATAN NATIN IYON SA BUHAY NA &

)
"' DAPAT, ISAMA NATIN IYAN SA MGA N\
g PINAG-AARALAN AT IPINAGLALABAN NG

ATING SAMAHAN.. PARANG 6USTO KO
NANG MAGKAPAMILYA.

AYOKO TALAGA! ]

.

WKAST, BATA PA AKO, \J
Y ANO!' HINDI PA NGA

TULOY SA LAMBINGAN ANG DALAWA.. ANG HINDI NILA ALAM,
MAY BAGO NA NAMANG PANGYAYARL SA STA. ELENA: ILANG

PAMILYA ANG PAALIS NA, DAHIL NAGBENTA NA N& KANILAMNG

MALIIT NA LUPA AT BAHAY SA KORPORASYONE UMAANGKIN SA
i BARANGAY .

Abangan ang huling kabanata ng
“Ang Pakikipagsapalaran ni Pamboy D'Tomboy!




Ano ang Pandaigdigang Araw Laban sa
Homophobia at Transphobia?

Taun-taon tuwing ika-17 ng Mayo, ipinagdiriwang ang Pandaigdigang Araw Laban sa Homophobia
at Transphobia (IDAHQO o International Day Against Homophobia and Transphobia), para gunitain
ang araw ng pagtatanggal ng World Health Organisation sa homosekswalidad mula sa talaan
ng mga sakit sa pag-isip. Isang araw ito ng paggunita sa ating sama-samang pakikipaglaban
para sa mga karapatang pantao ng mga minoryvang sekswal gaya ng mga lesbyana, bisexual, at
trans (LBT). Maraming paraan ang pagdiriwang ng IDAHO sa iba't ibang bahag ng mundo, gaya
ng paglulunsad ng mga petisyon para sa pagbabago ng patakaran kaugnay sa mga minoryang
sekswal, mga mobilisasyon, at sari-sari pang pagtitipon ng mga tao at samahang naninindigan
para sa mga pantay na karapatan ng lahat.

Pwede bang ikasal ang dalawang babae o
dalawang lalaki sa Pilipinas?

Sa kabila ng unti-unti at dahan-dahang pagtanggap sa ibang bansa sa mga minoryang sekswal
gaya ng mga LBT, sa ngayon ay hindi pa rin pwedeng magpakasal nang legal sa Pilipinas ang
dalawang tao na magkapareho ang seks. Pwedeng magkaroon ng simbolikong "pagpapakasal”
0 pagsusumpaan ng dalawang babae o dalawang lalaki, pero nananatili itong pananagisag at
walang epektong legal sa lipunan.

Ayon sa Family Code of the Philippines, tanging isang lalaki
at isang babae lang ang pwedeng magpakasal sa isat isa.
Tahimik ang batas tungkol sa kasal sa pagtan ng dalawang
babae o dalawang lalaki pero, sa kabila nito, patuloy na
nagmamahalan at nagsasama ang napaharamlng pamilya
na pinamumunuan ng mga lesbyana o bakla. Hindi rin
ipinapaliwanag ng batas kung bakit hindi nito kinikilala ang
mga pamilya ng dalawang taong may parehong seks, pero
tivak na malaking bahag nito ang patuloy na pagiging laganap
= ng homophobia sa lipunan.

Ano ang kahalagahan ng kasal sa pagitan ng
dalawang taong may parehong seks?
Ano ang kinalaman nito sa usapin ng

karahasan laban sa mga LBT?

Importante para sa maraming tao ang karapatang magpakasal dahil ang kasal ay madalas na
ginagawang sukatan ng halaga at pagiging katanggap-tanggap ng isang tao o isang pagsasama.
Ang marami sa mga minoryang sekswal ay may ganltn ring pagtingin—importante para sa atin
na ituring tayo at ang ating pamilya bilang "normal” at katanggap-tanggap sa lipunan. Malaking
bagay rin ang estado ng kasal sa mga pribilehiyo sa usapin ng pagbabayad ng buwis, pabahay o
pagmamay-ari, benepisyo sa trabaho, insurance, at napakarami pang iba.

Tinitiyak ng Saligang Batas ng Pilipinas na pinahahalagahan
nito ang karangalan ng bawat tao at ginagarantiyahan ang Jes
lubos na paggalang sa mga karapatang pantao. Malinaw gg
rin sa International Covenant on Civil and Polifical Rights i
(ICCPR) na ang bawat tao, anuman ang seks, ay may %
karapatang magpakasal at magtatag ng pamilya. Tinitiyak din
ng Convention on the Elimination of All Forms ﬂf Discrimination B
Against Women (CEDAW), ang itinuturing na “pandaigdigang
katipunan ng mga karapatan ng kababaihan”, ang karapatan Hr N Ao
ng lahat ng babae na magpakasal at pumili ng nais niyang == T P
pakasalan. Ipinagbabawal ng CEDAW ang diskriminasyon laban sa Hababalhan sa LIEElpII"i ng

pagtataguyod ng pamilya.

™

Marahil, ang paggagawad ng karapatang magpakasal ang pinakamatimbang na hudyat na
totoo ngang pinaninindigan ng isang estado ang prinsipyo ng pagkakapantay-pantay ng lahat
ng mamamayan nito, anuman ang kanilang pagkakakilanlang pangkasarian, pagpapahayag
pangkasarian o nryentasynng sekswal. Hanggang ipinagkakait ng batas mula sa mga minoryang
sekswal sa Pilipinas ang karapatang magpakasal nang legal at bumuo ng sariling pamilya, tivak
na patuloy na ituturing na "abnormal’, “imoral”, at "dapat baguhin® ang mga LBT. Hanggang mas
pinakikinggan ng mga mambabatas ang mga maimpluwensya at mayamang simbahan, hindi rin
hihinto ang iba't ibang anyo ng karahasan laban sa mga LBT. Hanggang hindi dumarating ang
araw na pwedeng magpakasal ang dalawang lesbyana sa Pilipinas, patuloy na lumalabag ang
pamahalaan sa mga obligasyon nito sa ilalim ng mga tratadong internasyonal na niratipika nito, na
mandin ay nagsisilbing haligi ng mga karapatang pantao.

23



May sari-saring uri at pag-uugali ang bawat isa pero halos lahat sa atin
ay may mga bagay o pagpapahalagang pinag-iingatan at pinaninindigan.

Meron din tayong mga bagay na sinusubukang labanan para tayo ay
Bilugan ang mga sumusunod na

mabuhay nang tahimik at marangal.

salita na tumutukoy sa mga bagay o pagpapahalagang tinutukoy natin:

dangal eksklusyon

kasal

tahanan

pagkakapantay-pantay

pamilya
babae

layang pumili

galang

pagkakaiba-iba

PABABA PAHALANG
1 tabing-dagat 1 hindi taga rito
3 madalas na iniinom sa umaga 2  umiibig
5  hindi mali 4 Ang mga karapatan ng lesbiyana ay
6 nagpunta rito ang barkadanina _gpantao.
Pamboy para tulungang makalaya 7 Maramitayong makakamit kung tayo ay
ang mga kaibigan m__ :
bahagi raw nito ang Sta. Elena 9 buwan ng Pandaigdigang Araw Laban sa
11 di makatwirang negatibong pagtingin o Homophobia
pakikitungo ng lipunan sa mga 10 ipinaglalaban ng mga taga Sta. Elena
lesbiyana o 13 grupong tumutulong sa pagbubuoc ng mga
babaeng umiibig sa kapwa babae samahang pangkomunidad ng mga
12 nag-aaral si Melody para maging isang lesbiyana, bisexual, at trans men (LBT)
o 14 kaibigang lesbiyana ni Pamboy na
15 pambansangisda ng Pilipinas inaresto at kinulong nang wala sa
17 inulan nito ang mga bahay-bahay sa katwiran
barangay 16 gamit sa pamamalantsa
amq Ll 18 Angsaltangse ay
snbueq G| sieu 2| i -
egoydogss| || UOBUNZY § tumutukoy sa isang pangunahing aspeto
ojusaid g BB g ng pagiging tao sa kabuuan ng kanyang
adey ¢ uebised weep |

buhay na sumasaklaw sa kasarian (sex),

JRTERE m kakakilanlan at m mpanin
pepllEMNSYes §| ofeqey 9| ga pagra L g BRI Patihg
AuIr ) ONYIVD £} pangkasarian (gender identities and
Egim 0l Eduﬁuﬂ 6 roles), erotisismo, kasiyahan (pleasure),
egeybew uejedesey p - - g
SErBmIEEel ofbs | pagiging malapit ng kalooban (intimacy)

BNV TYHYd at paglikha ng anak (reproduction).



qQalang

Building Community Strength. Fueling Community Growth.

Ang Tatsulok Komiks ay tugon ng GALANG sa pangangailangan
ng mga maralitang tagalungsod na lesbyana, bisexual, at trans
(LBT) para sa isang popular na babasahin na nagpapalawak at
nagpapalalim ng kanilang pag-unawa sa mga karapatang pantao
nila. Umaasa ang GALANG na ang babasahing ito ay kapupulutan
ng mga mambabasa hindi lamang ng dagdag na kaalaman kundi
pati na ng mabubuting aral gaya ng paggalang sa kapwa at pagkilala
na ang mga karapatang pantao ay para sa lahat.

Hindi maaaring gamitin, isalin o Kopyahin sa anumang porma o anyo
ang anumang bahagi ng babasahing ito kung walang nakasulat na
pahintulot mula sa tagapaglimbag.

Isinulat ni: Bonifacio P. llagan
Iginuhit at Inilatag ni: Franz Garcia
Inilimbag ng: GALANG Philippines

Sa Pangangasiwa ni: Anne Lim
Sa Tulc:-ng ni: Dalsy Mae T. Caber

I&h the fund for glﬂhaf human rights
wocuring dignity and freedom far people waeldwido

|padala sa GALANG ang inyong mga tanong, puna o mungkahi:

Email: inquiry@galangphilippines.org, galangphilippines@gmail.com
Facebook: GALANG Philippines
Website: www.galangphilippines.org

Telefax: +63 2 435 4103
Mobile: +63 927 293 3731

Address: Unit 312 Uanar Building

77 Xavierville Avenue corner B. Gonzales Street
Loyola Heights, Quezon City, Metro Manila 1108, Philippines



